
«Գրադարանների և գրադարանային գործի մասին» Հայաստանի Հանրապետու​թյան օրենքի 12-րդ հոդվածի 1-ին մասի 10-րդ կետի համա​պատասխան` Հայաստանի Հանրապետության կառավարությունը  ո ր ո շ ու մ  է.
1. Սահմանել հայատառ գրադարանային հավաքածուի թվանշանային տարբերակի (թվանշանային գրադարանի) կազմակերպման և համակարգման կարգը` համաձայն հավելվածի։

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
 Հավելված
ՀՀ կառավարության 2013 թվականի

փետրվարի   -ի  N   Ն որոշման 

Կ Ա Ր Գ
ՀԱՅԱՏԱՌ ԳՐԱԴԱՐԱՆԱՅԻՆ ՀԱՎԱՔԱԾՈՒԻ ԹՎԱՆՇԱՆԱՅԻՆ ՏԱՐԲԵՐԱԿԻ (ԹՎԱՆՇԱՆԱՅԻՆ ԳՐԱԴԱՐԱՆԻ) ԿԱԶՄԱԿԵՐՊՄԱՆ ԵՎ ՀԱՄԱԿԱՐԳՄԱՆ

I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են Հայաստանի Հանրապետության գրադա​րանային հավաքածուի բաղկացուցիչ մաս կազմող հայատառ գրադարան​ային հավաքածուների թվանշանային տարբերակի (այսուհետ` թվանշանային գրադա​րան) կազմակերպման և համակարգման հետ կապված հարաբերությունները:

2. Թվանշանային գրադարանի ստեղծման հիմնական նպատակը Հայաս​տա​նի Հանրա​​պետության գրավոր ժառան​գու​թյան մաս կազմող հայատառ, ինչպես նաև Հայաս​տանի ու հայերի վերաբերյալ (այսուհետ` հայագիտական) համա​կար​գ​ված տեղեկույթից օգտվե​լու հնարավորության ապահովումն է:
3. Հայաստանի ազգային գրադարանը կազմակերպում և համակարգում է թվանշանային գրադարանի ստեղծման աշխատանքները։ 
4. Թվանշանային գրադարանի գործունեությունը ներա​ռում է տե​ղե​կու​յթի հա​վա​քումը, մշակումը, միաս​նական ձևա​չա​փին համապա​տաս​խա​​նե​​ց​ումը և սույն կարգով ու այլ իրա​վական ակտերով սահման​ված նպատակ​ներով շրջա​​նա​ռու​թյան մեջ դնելը: 
5. Թվանշանային գրադարանը կազմվում է հրա​պա​րակման ենթակա գրադա​րա​նային փաստաթղթի բովանդակության թվայնացված պատճենից և մատենա​գի​տական գրացուցակից (մետա տվյալներ):
6. Թվանշանային գրադարանը ստեղծվում է` պահպանելով «Հեղինակային իրավունքի և հարակից իրավունքների մասին» Հայաստանի Հանրապետության օրենքը:
II. Սույն կարգում օգտագործված հիմնական հասկացությունները
7. Սույն կարգում օգտագործված են հետևյալ հիմնական հասկացությունները.

1) թվանշանային գրադարան` համապատասխան ծառայություններով հագեց​ված այնպիսի տվյալների կառավարելի հավաքածու, որը պահվում է թվային ձևաչափով և մատչելի է համակարգչային ցանցի օգնությամբ. 
2) թվանշանային գրադարանի ստեղծում` բազմափուլ գործընթաց, որը ներառում է հա​մա​​պա​տաս​խան սար​քա​շարերի ու ծրագրաշարերի ձեռքբերումն ու տե​ղակայումը ծրագրատեխնիկական միջավայր, ինչպես նաև հայագիտության վերաբերյալ տեղե​կույթին տի​րա​պետող և տրամա​դրող (իրավաբանական և ֆիզիկական) ան​ձանցից այդ տեղե​կույթի ստացման և նյութերի շուրջօրյա հասանելիության և դրանց ավտոմատ արխիվացման հնարա​վորու​թյան ապա​հովումը. 
3) թվանշանային գրադարանի պաշարները` հայատառ, Հայաստանի և հայերի մասին գրադարաններում հավաքված փաստաթղթերի ամբողջություն.

4) օգտատերեր` թվանշանային գրադարանի ծառայություններից օգտվող ֆիզիկական կամ իրավաբանական անձ:

III. ԹՎԱՆՇԱՆԱՅԻՆ ԳՐԱԴԱՐԱՆԻ ԿԱԶՄԱԿԵՐՊՈՒՄԸ
8. Թվանշանային գրադարանի ձևավորման առաջնահերթություններն են.
1) գրավոր հուշարձանները,
2) փորձաքննությամբ արժևորված փաստաթղթերը,
3) պարտադիր օրինակները, որոնք ունեն առանձնահատուկ պատմական, գիտական, մշակութային նշանակություն,
4)  հայագիտական գրադարանային փաստա​թղթերը:

9. Գրադարանային փաստաթղթի թվանշանային տարբերակը ստեղծվում է երկու օրինակից.

1) «Մայր օրինակ»` փաստաթղթի բարձր որակի պատկեր, որը նախատեսված է երկարաժամկետ պահպանության և որակյալ տպագրության համար։ 

2) «Աշխատանքային օրինակ»` փաստաթղթի ցածր որակի պատկեր՝ համացան​ցում դիտման համար։

10. Թվանշանային գրադարանի պաշարները ձևավորվում են.

1) ազգային գրադարանային հավաքածուից. 

2) իրավաբանական և ֆիզիկական անձանց կողմից թվայնացված և Հայաստանի ազգային գրադարանին անհատույց տրամադրված թվային պատճեններից.

3) Հայաստանի ազգային գրադարանի կողմից գնմամբ ձեռք բերված թվային պատճեններից.

4) ՀՀ մշակույթի նախարարության (այսուհետ` նախարարություն) համաձայնությամբ թվային պատճենների փոխանակությունից:

11. Սույն կարգի 10-րդ կետի 4-րդ ենթակետի իրականացման համար թվա​նշանային գրադա​րանի պաշար​ներ ունեցող ֆիզիկական և իրավաբանական անձինք նախարա​րություն են ներկայացնում փոխանակման ենթակա թվանշանային գրադա​րանի պաշար​ների մասին տեղեկույթ: Այն 5-օրյա ժամկետով ուղարկվում է Հայաս​տանի ազգային գրադարան` տեղեկույթի համարժեքության և սույն կարգի 2-րդ կետի պահանջներին համապատասխանության հարցի քննարկման նպա​տա​կով: Հայաստանի ազգային գրադարանը տալիս է եզրա​կա​ցություն ներկայացված տեղե​կույթի փոխանակու​թան համարժեքության կամ անհամարժեքության մասին: Ներկա​յացված եզրակացության հիման վրա նախարարու​թյունը տալիս է համա​ձայնու​թյուն կամ մերժում է թվային պատճենների փոխանա​կությունը: Համա​ձայնության առկա​յու​թյան դեպքում Հայաս​տանի ազգային գրա​դարանը ֆիզիկական և իրա​վաբանական անձանց հետ կնքում է պայմանագիր թվային պատճենների փոխանակության մասին:

12. Թվանշային գրադարանը գործում է շուրջօրյա` ապահովելով պահպանվող տեղեկու​յթի ան​վտան​​գու​թյունն ու օգտատերերի հետ անխափան կապը:

IV. ԹՎԱՆՇԱՆԱՅԻՆ ԳՐԱԴԱՐԱՆԻ ՀԱՄԱԿԱՐԳՈՒՄԸ
13. Թվանշանային գրադարանն ապահովում է հայատառ և հայագիտական թվայնացված օրինակի օգտագործումը ինչպես գրադարանում, այնպես էլ առցանց:

14. Հայատառ և հայագիտական գրադարանային փաստաթղթերի մատենա​գիտա​կան գրացուցակը (մետա տվյալներ) տրամադրվում է օգտատերերին ազատ դիտման կարգավիճակով:

15. Թվանշանային գրադարանի առկա պատճենները տրամադրում են օգտա​տերերին ազատ դիտման կարգավիճակով (անվճար)` ներբեռնելու և պատճենելու հնա​րավորությամբ, բացառությամբ «Հեղինակային իրավունքի և հարակից իրավունքների մասին» Հայաստանի Հանրապետության օրենքով նախատեսված դեպքերից:

16. «Հեղինակային իրավունքի և հարակից իրավունքների մասին» Հայաստանի Հանրապետության օրենքի հիման վրա տրամադրվող թվանշանային գրադարանի առկա պատճեններից ներբեռնելու և պատճե​նե​լու հնարավորությունը տրամադրվում է պայմանագրային հիմունքներով:
ՏԵՂԵԿԱՆՔ – ՀԻՄՆԱՎՈՐՈՒՄ
«ՀԱՅԱՏԱՌ ԳՐԱԴԱՐԱՆԱՅԻՆ ՀԱՎԱՔԱԾՈՒԻ ԹՎԱՆՇԱՆԱՅԻՆ ՏԱՐԲԵՐԱԿԻ (ԹՎԱՆՇԱՆԱՅԻՆ ԳՐԱԴԱՐԱՆի),ԿԱԶՄԱԿԵՐՊՄԱՆ ԵՎ ՀԱՄԱԿԱՐԳՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒ​ԹՅԱՆ ԿԱՌԱՎԱ​ՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 

«Հայատառ գրադարանային հավաքածուի թվանշանային տարբերակի (թվանշանային գրադարանի), կազմակերպման և համակարգման կարգը հաստատելու մասին» Հայաս​տա​նի Հանրապետության կառավարության որոշմանը նախագծի ընդունումը բխում է «Գրա​դարանների և գրադա​րա​նային գործի մասին» ՀՀ օրենքի 12-րդ հոդվածի 1-ին մասի 10-րդ կետի պահանջից:

2. Ընթացիկ իրավիճակը և խնդիրները 

Գրադարանների գործունեության կարևորագույն խնդիրներից է Հայաստանի Հանրա​պե​տու​թյունում հայատառ գրադարանային հավաքածուն ժամանակակից տեխնոլո​գիական հնարավորություններով հանրությանը ամբողջու​թյամբ ներկայացնելը: Սույն կարգը սահմանում է.
· Թվանշանային գրադարանի գրադարանային փաստաթղթերի բովանդակության և մատենագիտական գրացուցակի (մետա տվյալների) ներառումը.

· Թվանշանային գրադարանի ձևավորման առաջնահերթությունները.
· Թվանշանային գրադարանի հայագիտական թվայնացված օրինակի օգտագործումը, ինչպես գրադարանում, այնպես էլ առցանց ու բաժանորդագրությամբ:
Թվանշանային գրադարանը հնարավորություն կտա կապ ստեղծել Հայաստանի Հանրապետության գրադարանների միասնական մատենագիտական համահավաք գրացուցակի և գրադարանային փաստաթղթերի թվանշանացված բովանդակության միջև: 
3. Կարգավորման նպատակը և բնույթը
Որոշման ընդունման անհրաժեշտությունը պայմանավորված է «Գրադարանների և գրադարանային գործի մասին» ՀՀ օրենքի կիրարկման ապահովմամբ:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակել են Հայաստանի Հանրապետության մշակույթի նախարա​րության աշխատակազմի մշակութային ժառանգության և ժողովրդական արհեստ​ների վարչությունը և Հայաստանի ազգային գրադարանը` հիմք ընդունելով միջազգային փորձը: Այն քննարկվել է «Հայաստանի գրադարանային ասոցիացիա» հասարակական կազմակերպության հետ:

5. Իրավական ակտի կիրառման դեպքում ակնկալվող արդյունքը
Նշված որոշման ընդունմամբ հնարավոր կլինի ապահովել քաղաքացիների տեղեկույթից օգտվելու իրավունքը:


ՀՀ մշակույթի նախարար




Հասմիկ Պողոսյան
Տեղեկանք
«ՀԱՅԱՏԱՌ ԳՐԱԴԱՐԱՆԱՅԻՆ ՀԱՎԱՔԱԾՈՒԻ ԹՎԱՆՇԱՆԱՅԻՆ ՏԱՐԲԵՐԱԿԻ (ԹՎԱՆՇԱՆԱՅԻՆ ԳՐԱՆԱՐԱՆԻ),ԿԱԶՄԱԿԵՐՊՄԱՆ ԵՎ ՀԱՄԱԿԱՐԳՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒ​ԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ՄԱՍԻՆ
       «Հայատառ գրադարանային հավաքածուի թվանշանային տարբերակի (թվանշանային գրադարանի), կազմակերպման և համակարգման կարգը հաստատելու մասին»  Հայաս​տանի Հանրապետության կառավարության որոշման նախագծի ընդունու​մը  այլ   իրավական ակտերի ընդունման անհրա​ժեշտություն չի առաջացնում:

Տեղեկանք
«ՀԱՅԱՏԱՌ ԳՐԱԴԱՐԱՆԱՅԻՆ ՀԱՎԱՔԱԾՈՒԻ ԹՎԱՆՇԱՆԱՅԻՆ ՏԱՐԲԵՐԱԿԻ (ԹՎԱՆՇԱՆԱՅԻՆ ԳՐԱՆԱՐԱՆԻ),ԿԱԶՄԱԿԵՐՊՄԱՆ ԵՎ ՀԱՄԱԿԱՐԳՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒ​ԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆ​ՐԱ​ՊԵ​ՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՄԱՍԻՆ
       «Հայատառ գրադարանային հավաքածուի թվանշանային տարբերակի (թվանշանային գրադարանի) կազմակերպման և համակարգման կարգը հաստատելու մասին» Հայաս​տանի Հանրապետության կառավարության որոշման նախագծի ընդունումը ծախսեր չի առաջացնում Հայաստանի Հանրապետության պետական բյուջեում:

Տ Ե Ղ Ե Կ Ա Ն Ք

 «Հայատառ գրադարանային հավաքածուի թվանշանային տարբերակի (թվանշանային գրադարանի), կազմակերպման և համակարգման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ  գերատեսչությունների   առաջարկությունների և դիտողությունների մասին

	Առարկության, առաջար​կության հեղինակը (առար​կության, առաջարկության ստացման ամսաթիվը)
	Առարկության,
առաջարկության
բովանդակությունը
	Եզրակացություն

	ՀՀ ֆինանսների նախարարու​թյուն
06.12.2012 

N1/4.3-2/15916-12             

                
	Նախագծի վերաբերյալ առարկություններ չունի` պայմանով, որ այն չի առաջացնի ՀՀ պետական բյուջեից լրացուցիչ հատկացումների անհրաժեշտություն:


	

	ՀՀ արդարադա-տության նախարարություն
20.12.2012

N 01/7975-12

	Նախագծում անհրաժեշտ բոլոր հարցերը կարգավորված չեն: Այսպես՝ նախագծով հաս​տատված հավելվածի 9-րդ կետի 4-րդ ենթակետի համաձայն՝ թվանշանային գրադա​րանի պաշար​ները ձևավորվում են ՀՀ մշակույթի նախա​րարու​թյան համաձայնությամբ թվային պատճենների փո​խանակությունից, մինչդեռ նախագծում նա​խատեսված չեն համաձայնեցման ընթացա​կար​գին վերաբերող դրույթներ, մասնավորապես՝ համաձայնեցման ժամկետները, մերժման հիմքերը:
1) նախագծի վերնագիրը, նախագծի 1-ին և կար​գի 1-ին կետերն անհրաժեշտ է խմբագրել՝ նկատի ունենալով, որ «Գրադարանների և գրադարանա​յին գործի մասին» ՀՀ օրենքի 12-րդ հոդվածի 1-ին մասի 10-րդ կետի համաձայն խոսքը պետք է գնա հայատառ գրադարանային հավաքածուի թվան​շա​նային տարբերակի (թվանշանային գրադա​րանի) կազմակերպման և համակարգման կարգի հետ կապված հարաբերությունները կարգա​վորե​լու մասին: Հիշյալ առաջարկությունը բխում է «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջներից,
2) նախագծով հաստատված հավելվածի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով, իսկ «համակարգման սկզբունքները» բառերն անհրաժեշտ է փոխարինել «համակարգման հետ կապված հարաբերությունները» բառերով՝ համաձայն «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջների,
3) նախագծով հաստատված հավելվածի 9-րդ կետին հաջորդող կետերի համարակալումն անհրաժեշտ է վերանայել՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջները,
4 նախագծով հաստատված հավելվածի 18-րդ կետի համաձայն՝ թվանշանային գրադարանի պաշարների պաշտպանությունն իրականացվում է համաձայն գործող օրենսդրության, մինչդեռ անհրաժեշտ է հստակեցնել, թե կոնկրետ որ իրա​վական ակտերի մասին է խոսքը՝ նկատի ունե​նալով «Իրավական ակտերի մասին» Հայաս​տանի Հանրապետության օրենքի 43-րդ հոդվածի 7-րդ մասի պահանջները:


	Ընդունվել է: Խմբագրված է:
Ավելացվել է 

11-րդ կետը:

Ընդունվել է: Խմբագրված է:

Ընդունվել է: Խմբագրված է:

 Ընդունվել է: Խմբագրված է: 

Ընդունվել է: 

Կետը հանված է:


ՀՀ մշակույթի նախարար




Հասմիկ Պողոսյան






